
GOUVÈNÈ CUOMO ANONSE ENTÈDIKSYON VWAYAJ AP KÒMANSE A 2:30 PM 

JODI A  
 

Entèdiksyon vwayaj valab pou tout wout lokal ak eta a nan New York City ak sou 
Long Island, ak kafou trans-Hudson Port Authority yo 

 
MTA kanpe sèvis sobwe anlè ansanm ak sèvis LIRR ak Metro-North apati 4:00 p.m. 
 
Gouvènè Andrew M. Cuomo jodi a te anonse yon entèdiksyon vwayaj sou tout wout 
lokal ak eta a nan New York City, Long Island ak kalfou trans-Hudson Port Authority yo, 
apati 2:30 p.m. jodi a. Anplis, MTA ap kòmanse kanpe sèvis a 4:00 pm sou LIRR, 
Metro-North Railroad, Staten Island Railway ak liy sobwe anlè yo nan New York City. 
Tout sèvis otobis nan New York City rete kanpe jiskaske gen yon lòt avi.  
 
Sou demann Gouvènè Cuomo, ak akò Gouvènè New Jersey a, Chris Christie, Port 
Authority mete deyò yon entèdiksyon vwayaj sou kalfou trans-Hudson annapre yo : 
George Washington Bridge, Lincoln Tunnel, Holland Tunnel, Bayonne Bridge, Goethals 
Bridge ak Outerbridge Crossing. Sou wout fèmen yo, sèl veyikil otorize, veyikil nan ka 
danje ak pèsonèl sante enpòtan ap aksepte. 
 
“Sekirite se priyorite nimewo en nou – epi pou kounye a, li danjere pou gran piblik la 
vwayaje,” te deklare Gouvènè Cuomo. “Fèmen wout yo ak wout ray eksteryè yo ak 
sobwe e bon bagay la pou fè nan sitiyasyon sa, paske li ede pèsonèl ijan fè travay yo 
epi entèveni nan tanpèt ak vijilans leplis posib. N ap fè tout sa ki nesesè pou kenbe 
moun lwen danje, ep m ankouraje tout Nouyòkè tann tanpèt la fini anntan lakay yo.”  
 
W ap jwenn detay wout ak sikwi ki fèmen pi ba la. Restriksyon sa yo pa valab pou 
pèsonèl dijans, sekouris ak lòt anplwaye enpòtan tankou  

• Tout wout lokal ak eta a nan New York City ak Long Island: Yon 
entèdiksyon vwayaj ap rantre anvigè sou tout wout eta a ak lokal a 2:30 p.m. 
jiskaske gen yon yon lòt avi nan New York City ak sou Long Island. Sèl veyikil 
dijans otorize, veyikil nan ka danje ak pèsonèl sante ap aksepte sou wout sa yo. 

• Tren ak Bis Vil New York: Dènye tren kap rantre oswa kap kite sou liy anlè sa 
yo ap pati a 4:00 p.m. jodi a. Apre 4:00 p.m., sèvis liy anlè yo ap kanpe jiskaske 
gen yon lòt avi. Sèvis pral diminye anvan 4:00 p.m. epi kèk liy sobwe ka anreta 
oswa kanpe oka paka depandan kondisyon yo, kidonk vwayajè pa dwe tann 
jiska 4:00 p.m. pou ale lakay yo. Tout sèvis bis lokal ak eksprès kanpe jiskaske 
genyen lòt avi.  

• LIRR, Metro-North ak Staten Island Railroad: Dènye tren kap rantre oswa 
soti ap pati a 4:00 p.m. jodi a. Apre 4:00 p.m., sèvis ap kanpe jiskaske gen yon 
lòt avi. Sèvis pral diminye anvan 4:00 p.m. epi kèk sèvis tren ka anreta oswa 
kanpe oka paka depandan kondisyon yo, kidonk vwayajè pa dwe tann jiska 
4:00 p.m. pou rantre lakay yo.  

 
Gouvènè Cuomo te anonse tou fèmti tout pwopriyete ak enstalasyon State Park ak 
Depatman Konsèvasyon Anviwonman ki twouve yo nan zòn viktim yo, tankou 
enstalasyon nan Konte Suffolk, Nassau, New York City, Westchester, Rockland, 
Orange ak Putnam.  
 
Dapre dènye previzyon yo tanpèt la sipoze pote 24-30 pous nèj dimanch nan zòn New 
York City ak posiblite 18-24 pous sou Long Island. Y ap tann gwo van ak vitè ant 30 ak 
40 mph, ak rafal ki rive jiska 55 pmh, kap kontribiye kondisyon vwal blan ak pann 
kouran. Inondasyon sou kòt yo rete yon pwoblèm sou kèk pati Long Island pandan 
mare wot aswè a.  
 
Yo pral otorize sèlman machin ijans sou wout ki fèmen yo. Yap pini yon vyolasyon nan 
entèdiksyon sou vwayaj kòm enfraksyon ki gen ladan penalite jiska $300. Gouvènè a te 
siyen yon dekrè egzekitif jodi a ki bay Eta a otorizasyon pou l mete entèdiksyon vwayaj 
sou wout lokal ak eta. 
 
Kliyan Metro-North ak LIRR ka vizite MTA.info ak siveye imèl ak alèt sèvis mesaj tèks 
MTA, oswa @LIRR oswa @MetroNorth sou Twitter pou enfòmasyon sou orè repriz 
aktivite tren. Kliyan Sobwe, Metro-North ak LIRR ka vizite mta.info epi siveye imèl ak 
alèt sèvis mesaj tèks MTA, oswa @MTA, @NYCT subway, NYCTbus, @LIRR oswa 
@MetroNorth sou Twitter pou enfòmasyon repriz sèvis. 
 
Eta New York gen yon sistèm avètisman pou vwayajè kap montre antan reyèl rapò sou 
vwayaj ak eta wout ou ka jwenn nan nimewo telefòn 511 oubyen sou entènèt sou 
www.511ny.org. New York State Thruway Authority ankouraje otomobilis yo pou yo 
enskri pou resevwa imèl TRANSalert kap bay dènye enfòmasyon sou kondisyon 
sikilasyon sou otowout la. Otomobilis yo ka enskri nan TRANSalerts lè yo swiv lyen sa 
a: http://www.thruway.ny.gov/tas/index.shtml. Vwayajè Thruway yo kapab tou jwenn 
enfòmasyon nan tan reyèl lè yo swiv @ThruwayTraffic nan Twitter oswa lè yo vizite 
http://www.thruway.ny.gov pou wè yon kat jeyografik entè-aktif kap montre kondisyon 
sikilasyon pou otowout la ak lòt wout nan Eta New York.  
 
Byen bonè maten an, Gouvènè Cuomo te deklare yon eta dijans pou New York City 
ansanm ak pou Konte Nassau, Suffolk, Westchester, Rockland, Orange ak Putnam. W 
ap jwenn plis enfòmasyon ki soti nan seyans enfòmasyon Gouvènè a isit la.  

